
yanada kengroq miqyosda jalb qilish ishning ommaviylik xususiyatini oshirish barobarida 
imkoniyatlar diapazonining koʼlamini oshiradi.

Shuning uchun ham maʼnaviy-tarbiyaviy ishlarni davolash-profilaktika muassasalarida 
targʼib va tashviq qilish hamda amaliyotini taʼminlashda asosiy vositalardan biri sifatida 
koʼp sonli tibbiy hamshiralar faoliyati bilan qshib olib borilishini tashkil qilishni kuchayti-
rish ijobiy natijalar berishi barcha shu soha rahbarlarining eʼtiborida boʼlishi lozim.

Sohaning samaradorligini oshirish maqsadida:
 1. Davolash ishlari va sogʼlom turmush tarzini omma oʼrtasida keng joriy qilishning 

tarkibiy qismi sifatida manaviy-maʼrifiy ishlarni muvofiqlashtirish, uning amaliyotini 
taʼminlash, nazorat qilish maqsadida barcha viloyat boshqarmalarida va tuman markaziy 
shifoxonalarida shuningdek, sogʼliqni saqlash tizimining barcha boʼlinmalarida rasman 
manaviy-maʼrifiy ishlar boʼyicha mutasaddilarni tayinlash. Mutasaddilikni Boshqarma va 
boʼlinmalarda birinchi rahbarning oʼrinbosarlaridan biriga yuklash ham mumkin. Mazkur 
ishlarga jalb qilinganlarni moddiy jihatdan ragʼbatlantirish imkoniyatlarini topish. 

2. Maʼnaviy-maʼrifiy ishlarni muvofiqlashtirish, uning amaliyotini nazorat qilish, nati-
jalarini tahlil qilish hamda monitoringini olib borish, yuqori tashkilotlarga bu haqda hi-
sobot berish, samarali ishlarni ommalashtirish vazifalarini taʼminlash maqsadida ushbu 
yoʼnalish faoliyati bilan bogʼliq xodimlarni Sogʼliqni saqlash vazirligi shtat jadvali tarkibi-
ga rasman kiritish.

3. Sogʼliqni saqlash tizimidagi tashkil qilinadigan barcha ommaviy-madaniy ishlar 
va shu yoʼnalishdagi qoʼrik tanlovlar, barcha ommaviy axborot vositalarining faoliyatini 
milliy mafkura va sogʼlom turmush tarzi tamoyillarini keng targʼib qilish, koʼlamini, sama-
radorligini oshirish hamda natijalarni tahlil qilib, ularni muvofiqlashtirish, monitoringini 
olib borish maqsadida vazirlikning «Vazirlikning maʼnaviy-maʼri fiy ishlar samaradorligi-
ni oshirish,davlat tili toʼgʼrisidagi qonun hujjatlariga rioya etilishini taʼminlash masalalari 
boʼyicha maslahatchi» xizmati hujjatlariga muvofiqlashtirish.

4. Maʼnaviy-tarbiyaviy ishlarni davolash-profilaktika muassasalarida targʼib va tash-
viq qilish hamda amaliyotini taʼminlashda asosiy vositalardan biri sifatida koʼp sonli tib-
biy hamshiralar foliyati bilan qoʼshib olib borishni tashkil qilish maqsadga muvoiq keladi.

OLIY O’QUV MUASSASALARIDAGI TALABALARNI SOG’LOM TURMUSH TARZIGA 
RIOYA QILISHI BO’YICHA SO’ROVNOMA TAHLILLARI

Ahmedova D.Sh., Toxtamuratova Z.Sh., Rayimberdiyev E.D
Toshkent tibbiyot akademiyasi

Tadqiqot maqsadi. Oliy o’quv muassasalari talabalarini sog’lom turmush tarziga ri-
oya qilishini o’rganish. 

Tadqiqot materiallari va usullari. Tadqiqotda 110 ta talabalar qatnashdilar, ushbu qa-
tnashchilarga maxsus tuzilgan 12 ta savoldan iborat bo’lgan so’rovnomaga ixtiyoran javob 
berishi taklif qilindi. So’rovnomada asosan ovqatlanish tartibiga va jismoniy faolliknining 
darajalariga urg’u berilgan. So’rovnoma yig’ish jarayoni online hamda ofline formatda o’tka-
zildi. Online so’rovnomadan 90 ta talabalar o’tishdi, oflayn ko’rinishidan esa 20 ta. To’ldirish 
jarayonida talabalar o’zining yoshi, jinsi, vazni va bo’yini ko’rsatib o’tishdi.

Natijalar. So’rovnomadan o’tgan talabalar orasida 35 ta (32%) erkak , 75 ta esa (68%) 
ayol , o’rtacha yoshi 22,34±2,12 chiqqan. 17% (19 ta respondentlar) 1-2 kurs talaba-
lari, 72% (79) - 3-4, 11% (12) - 5-6. Tana vazni indeksi(TVI) ko’rsatkichlari analizlarida 
aniqlandi: normal vazn 54%, ozg’inlik - 6%, ortiqcha vazn - 28%, semizlikni I darajasi - 
12%. Talabalarning javoblarini hisoblashda quyidagi natijalar olindi.

«Inson salomatligi nimaga ko’proq bog’liq?» savoliga respondentlar quyidagi javoblarni 
belgilashdi: “Irsiyatga” - 0%, “Tibbiy yordam sifatiga” - 0%, “Atrof muhit holatiga” - 0,6%, in-
sonning o’zi va uning turmush tarziga - 97,8%, boshqa javoblar – 1,6%. 

«Sog›lig›ingizni mustahkamlash uchun turmush tarzingizda quyidagi tamoyillardan qay-
si biriga amal qilasiz?» savoliga talabalar 33,5% «Jismoniy tarbiya», «Diyeta» - 1%, «Yurish» 
– 56,8%, «Hech qaysi tamoyillarga amal qilmayman» - 8,4% javobini tanlashdi. 

Ovqatlanish to’g’risidagi savollarga talabalarning 42,6% to’g’ri va regular ovqatlanishga 
harakat qilayotganliklari, 10,3% ko’p vaqt tushliksiz qolib ketayotganliklari, 45,6% esa ovqatla-
nish ratsioni to’g’risida o’ylanib ko’rmaganliklari haqida javob berishdi va boshqa javoblar 1,5%. 

«O’qish jarayonida jismoniy faolligingiz qanday?» faqatgina 5,9% talabalar hafta davomida 
intensiv yuklamalarni (trenajor zallarida mashqlar, stadionda yugurish, yotoqxona maydon-
larida sport o›yinlari) bajarishga harakat qilayotganliklarini belgilashdi. 36,8% respondentlar 
o’zlarining ko’p vaqtlarini dars vaqtda va kompyuter oldilarida o’tirgan holatida o’tkazishlari 
haqidagi javobni belgilashdi. 57,3% talabalarida esa o’rta darajadagi jismoniy faollik.

«Kun davomida qancha vaqt transportda yurasiz?» savoliga talabalar «10-20 daqiqa» - 
23,5%, «30-40 daqiqa» – 19,1%, «1 soatdan ko›proq» - 30,9%, «pioda yuraman» - 26,5% 
javoblarini belgilashdi.

Qanchalik hafta davomida jismoniy faollik bilan bog’liq bo’lgan ishlarni bajarishga 
to’g’ri kelayotganlik savoliga talabalar 51,5% «tez-tez», «kamdan kam» - 10,3%, «Bazida» 
- 38,2% deb javob berishdi. 

So’rovnomaga talabalarning o’quv yili davomida kasallanish chastotasi va ularning o’qish 
faoliyati to’g’risidagi savollar ham kiritilgan. 69 ta talabalar (63%) yil davomida 1-2 marta, 
35 tasi (32%) – 3-5 marta, 5 martadan ko’proq – javobini 6 tasi (5%) belgilashdi. Talabalar 
o’z o’qish faoliyatini qay darajada belgilashadi degan savoliga, faqatgina 38% (42 ta odam) 
“yaxshi” deb javob berishdi, ko’pchiligi esa 68 tasi (62%) “qoniqarli” deb belgilashdi. 

Xulosa. Bundan kelib chiqib, olingan natijalar asosida shunday xulosalarni qilish mum-
kin: 

1. Talaba yoshlari orasida yuqori chastotali tarqalgan gipodinamiya va ovqatlanish re-
jimini buzilishi kuzatilmoqda.

2. Jismoniy faollikni pastligi talabalarda noinfektsion kasaliklarni kelib chiqishiga sa-
bab bo’ladi, hamda o’qish faoliyatini pasayishiga olib keladi.

DIABETNING DITIZON MODELIDA UMUMIY LIPIDLAR DARAJASINI O‘SIMLIGI 
EKSTRAKTINING GIPOLIPIDIMIK HAMDA GIPOXOLESTERINEMIK TA’SIR 

SAMARADORLIGI 
Allayeva M.J., Achilov .D.D. 
Toshkent tibbiyot akademiyasi, Toshkent

Mavzusining dolzarbligi. Hozirgi kunda Galega officinalis L. o‘simligi ekstraktin-
ing gipoglikemik va gipolipidimik ta’sir samaradorligi bo‘yicha bir qancha izlanishlar 
olib borilmoqda. Biroq o‘simlikning gipolipidimik hamda gipoxolesterinemik ta’siri kam 
o‘rganilgan. Shuni inobatga olib, ilk marotaba aynan shu o‘simlikning qandli diabetning 
turli modellarida gipolipidimik hamda gipoxolesterinemik xususiyati α-lipoy kislotasi bi-
lan solishtirilib o‘rganildi

Qandli diabetning tibbiy-ijtimoiy ahamiyati kasallikning og‘ir asoratlari, yuqori darajada-
gi nogironlik va o‘lim soni bilan izohlanadi. Shu sababli giperlipidemiya hamda giperxolester-
inemiyani davolash maqsadida maxalliy o‘simliklar asosida olingan dori vositalarining farma-
ko-toksikologik xususiyatlarini o‘rganish muhim ahamiyat kasb etadi dorivor echki o‘ti ekstrakti 
glyukoza konsentratsiyasini, glikirlangan gemoglobinni, umumiy xolesterin miqdorini kamay-
tiradi, yuqori zichlikdagi lipoproteinlarda oqsillar miqdorini oshiradi. Tajribada Galega offic-
inalis L. o‘simliklari ekstraktining α-lipoy kislotasi bilan solishtirilib o‘rganildi gipoglikemik 
ta’sir mexanizmlarini ochib berish, shifoxonagacha bo‘lgan tadqiqotlarini amalga oshirish va 
tibbiyot sohasiga tadbiq etish alohida ahamiyat kasb etadi. 

Tadqiqotning maqsadi. Galega officinalis l. hayvonlar organizmdagi gipolipidemik 
ta’siri o‘rganish va uni tibbiyot amaliyotiga tadbiq etish.


